
śrī lalitā pancharatnaṃ 
 

prātaḥ smarāmi lalitā-vadanāra-vindaṃ 

biṃbā-dharaṃ pṛthula-mauktika śōbhi-nāsam । 
ākarṇa-dīrgha-nayanaṃ maṇi-kunḍa-lāḍhyaṃ 

manda-smitaṃ mṛga-madō-jjvala phāla-dēśam ॥      1 

 
prātar-bhajāmi lalitā-bhuja-kalpa-vallīṃ 

raktānguḻīya-lasadanguḻi-palla-vāḍhyām । 
māṇikya-hēma-valayān-gada-śōbha-mānāṃ 

punḍrēkṣu-chāpa-kusumēṣu-sṛṇīrda-dhānām ॥      2 

 
prātar-namāmi lalitā-charaṇāra-vindaṃ 

bhaktēṣṭa-dāna-nirataṃ bhava-sindhu-pōtam । 
padmāsa-nādi-sura-nāyaka-pūja-nīyaṃ 

padmāṃ-kuśa-dhvaja-sudarśana-lāncha-nāḍhyam ॥     3 

 
prātaḥ stuvē paraśivāṃ lalitāṃ bhavānīṃ 

trayyanta-vēdya-vibhavāṃ karuṇā-navadyām । 
viśvasya sṛṣṭa-vilaya-sthiti-hētu-bhūtāṃ 

vidyēśvarīṃ nigama-vāngma-manasāti-dūrām ॥      4 

 
prātar-vadāmi lalitē tava puṇyanāma 

kāmēśvarīti kamalēti mahēśvarīti । 
śrī-śāṃbhavīti jagatāṃ jananī parēti 

vāgdēvatēti vachasā tripurēśvarīti ॥        5 

yaḥ ślōka-panchaka-midaṃ lalitāṃbikāyāḥ 

saubhāgyadaṃ sulalitaṃ paṭhati prabhātē । 
tasmai dadāti lalitā jhaṭiti prasannā 

vidyāṃ śriyaṃ vimala-saukhya-mananta-kīrtim ॥      6 

 

 

 

 

॥ iti śrīmachchankara bhagavataḥ kṛtau 

śrī lalitā pancharatnaṃ saṃpūrṇam ॥ 


